
koʻrsatdi. Kredit resurslariga kirishdagi gender nomutanosiblik, moliyaviy imkoniyatlarning 

cheklanganligi hamda oʻqitish dasturlarining bozor ehtiyojlariga toʻliq mos kelmasligi asosiy 

muammolar sifatida aniqlandi. 

Shu asosda quyidagi tavsiyalar ishlab chiqildi: garovsiz mikrokreditlar va kafillik fondlarini 

kengaytirish; “Ayollar daftari” tizimida tadbirkorlikka oʻtish monitoringini kuchaytirish; taʼlim 

dasturlarini bozor talabiga moslashtirish; hamda oilaviy tadbirkorlikni rivojlantirish orqali 

ayollarning iqtisodiy faolligini oshirish. 

Umuman olganda, moliyaviy, tashkiliy va ijtimoiy mexanizmlarni uygʻunlashtirish Andijon 

viloyatida ayollar tadbirkorligini yanada rivojlantirishning asosiy sharti hisoblanadi. 

ТЕОРЕТИЧЕСКИЕ ОСНОВЫ ЭФФЕКТИВНОГО ИСПОЛЬЗОВАНИЯ 

ПРОИЗВОДСТВЕННЫХ РЕСУРСОВ НА ПРЕДПРИЯТИЯХ ЭНЕРГЕТИЧЕСКОЙ 

СЕТИ 

 

THEORETICAL FOUNDATIONS OF EFFECTIVE USE OF PRODUCTION RESOURCES 

IN ENERGY NETWORK ENTERPRISES 

 

Abdulazizov Abdurashid Abduazim oʻgʻli  
Toshkent davlat texnika universiteti, mustaqil tadqiqotchisi 

 

Annotatsiya 
Ushbu maqolada energetika tarmogʻi korxonalarida ishlab chiqarish resurslaridan samarali 

foydalanishning nazariy-metodologik asoslari tadqiq etilgan. Global iqtisodiyotdagi resurslar 

tanqisligi, raqamlashtirish trendlari va yashil iqtisodiyot prinsiplarining sohaga taʼsiri tahlil qilingan. 

Tadqiqot doirasida stohastik chegara tahlili, maʼlumotlarni oʻrab olish tahlili hamda iqtisodiy-

matematik modellashtirish kabi metodologik yondashuvlarning konseptual jihatlari oʻrganilgan. 

Xorijiy, MDH va mahalliy olimlarning ilmiy qarashlari muhokama qilinib, Oʻzbekiston energetika 

tizimida resurs tejamkorligini taʼminlash va intellektual boshqaruvni joriy etish boʻyicha ilmiy 

xulosalar hamda amaliy takliflar shakllantirilgan. 

Kalit soʻzlar: energetika tarmogʻi, ishlab chiqarish resurslari, resurs samaradorligi, stohastik 

chegara tahlili, yashil iqtisodiyot, raqamli transformatsiya, Smart Grid, optimallashtirish. 

 

В данной статье исследованы теоретико-методологические основы эффективного 

использования производственных ресурсов на предприятиях энергетической отрасли. 

Проанализировано влияние дефицита ресурсов в глобальной экономике, трендов 

цифровизации и принципов зеленой экономики на данную сферу. В рамках исследования 

изучены концептуальные аспекты таких методологических подходов, как стохастический 

анализ границ, анализ среды функционирования и экономико-математическое моделирование. 

На основе обсуждения научных взглядов зарубежных ученых, исследователей стран СНГ и 

местных авторов сформированы научные выводы и практические предложения по 

обеспечению ресурсосбережения и внедрению интеллектуального управления в 

энергетической системе Узбекистана. 

Ключевые слова: энергетическая отрасль, производственные ресурсы, эффективность 

ресурсов, стохастический анализ границ, зеленая экономика, цифровая трансформация, Smart 

Grid, оптимизация. 

 

This article investigates the theoretical and methodological frameworks for the efficient 

utilization of production resources in energy sector enterprises. The impact of resource scarcity in the 

global economy, digitalization trends, and green economy principles on the sector is analyzed. Within 

the scope of the study, the conceptual aspects of methodological approaches such as Stochastic 

Frontier Analysis, Data Envelopment Analysis), and economic-mathematical modeling are explored. 

Based on the discussion of scientific views of foreign, CIS, and local scholars, scientific conclusions 

and practical recommendations have been formulated to ensure resource efficiency and implement 

smart management in the energy system of Uzbekistan. 

Keywords: energy sector, production resources, resource efficiency, Stochastic Frontier 

Analysis, green economy, digital transformation, Smart Grid, optimization. 

 

Dunyo miqyosida anʼanaviy energiya resurslarining cheklanganligi va ularga boʻlgan yalpi 

talabning muttasil ortishi global barqarorlikka jiddiy xavf solmoqda. Bunday sharoitda xalqaro 

bozorda mahsulot va xizmatlar tannarxini kamaytirish hamda milliy iqtisodiyotlarning 

raqobatbardoshligini oshirish bevosita resurs tejovchi ilgʻor texnologiyalarni joriy etish 

samaradorligiga bogʻliq boʻlib qolmoqda. BMT va boshqa xalqaro tashkilotlar tomonidan ilgari 

surilayotgan «Yashil iqtisodiyot» prinsiplari hamda barqaror rivojlanish maqsadlari global energetika 

tarmoqlari zimmasiga uglerod neytralligini taʼminlash va ekologik yuklamani kamaytirish boʻyicha 

qatʼiy majburiyatlarni yuklamoqda. Shu bilan birga, soʻnggi yillardagi geosiyosiy oʻzgarishlar va 

transformatsion inqirozlar energiya xavfsizligini taʼminlash hamda ishlab chiqarish resurslaridan 

oqilona foydalanish prinsiplarini har bir davlatning strategik ustuvor vazifasiga aylantirdi. 

Xalqaro energetika agentligi (IEA) va global tahliliy markazlarning soʻnggi maʼlumotlari ushbu 

tendensiyalarni yaqqol statistik koʻrsatkichlar bilan tasdiqlaydi.  Xususan, global elektr energiyasiga 

boʻlgan yalpi talab oʻrtacha yillik 3.3% dan 3.7% gacha surʼatda oʻsib bormoqda va ushbu koʻrsatkich 

umumiy energiya resurslariga boʻlgan talabga qaraganda ikki barobar tezroq yuqorilamoqda. 

Rivojlangan va rivojlanayotgan mamlakatlardagi jadal sanoatlashuv, raqamlashtirish hamda sunʼiy 

intellekt va maʼlumotlar markazlarining (Data Centers) kengayishi hisobiga global elektr energiyasi 

isteʼmoli rekord darajaga — 29 000 teravatt-soatdan (TWh) ortiq koʻrsatkichga yetdi.   

Global energiya samaradorligining asosiy mezoni hisoblangan birlamchi energiya sigʻimining 

(Energy Intensity) yaxshilanish surʼati hozirda 1.8% – 2.0% atrofida qayd etilmoqda. Garchi bu 

koʻrsatkich avvalgi yillardagi pasayishdan soʻng oʻsishni koʻrsatayotgan boʻlsa-da, COP28 xalqaro 

iqlim konferensiyasida qabul qilingan va 2030-yilgacha energiya samaradorligini ikki barobar 

oshirishni koʻzda tutuvchi yillik 4% lik global maqsadli koʻrsatkichdan hali ham sezilarli darajada 

ortda qolmoqda. Energetika sohasiga kiritilayotgan global investitsiyalarning umumiy hajmi 3.3 

trillion dollardan oshgan boʻlib, shundan qariyb 2.2 trillion dollari bevosita toza va resurs tejovchi 

texnologiyalarga yoʻnaltirilmoqda. Bu esa global bozorda energetika korxonalarining ishlab chiqarish 

resurslaridan oqilona va samarali foydalanish borasidagi ilmiy va metodologik asoslarini tubdan 

qayta koʻrib chiqishni talab etadi.   

Global tendensiyalarga hamohang ravishda, Oʻzbekiston Respublikasining energetika tarmogʻi 

ham tub islohotlar va chuqur tarkibiy transformatsiyalar bosqichini boshdan kechirmoqda. Mamlakat 

iqtisodiyotining jadal oʻsishi va demografik yuklamaning ortishi tarmoq korxonalari zimmasiga 

ishlab chiqarish resurslaridan oqilona foydalanish va energiya samaradorligini keskin oshirish 

boʻyicha strategik vazifalarni qoʻymoqda. Energetika vazirligining rasmiy maʼlumotlariga koʻra, 

2025-yil yakunlari boʻyicha respublikada jami elektr energiyasi ishlab chiqarish hajmi 86,7 milliard 

kVt·soatga yetib, 2024-yilga nisbatan 6 foizlik barqaror oʻsish surʼatini namoyish etdi. Ushbu 

dinamika 2026-yilning birinchi choragida ham saqlanib qolib, dastlabki uch oyda ishlab chiqarish 

hajmi oʻtgan yilning mos davriga nisbatan yana 7 foizga oshdi va 23,3 milliard kVt·soatni tashkil 

qildi. 

Biroq, respublika energetika korxonalarining ishlab chiqarish quvvatlarida tabiiy gaz va 

anʼanaviy yoqilgʻi resurslarining ulushi hamon yuqoriligicha qolayotgani, tarmoq ichki resurslarini 

optimallashtirish va texnologik yoʻqotishlarni kamaytirish metodologiyasini takomillashtirishni talab 

etadi. Resurs tejash borasidagi tizimli islohotlar natijasida mamlakatda joriy etilgan maxsus energiya 

tejamkorlik dasturlari hisobiga birgina yilning oʻzida 2,7 milliard kVt·soat elektr energiyasi va 2 

milliard kub metr tabiiy gaz iqtisod qilinishiga erishildi. Milliy iqtisodiyot tarkibida sanoatning ulushi 

ortayotgan bir sharoitda, GDP tarkibidagi energiya sigʻimini (Energy Intensity) kamaytirish 

korxonalarning ishlab chiqarish aktivlari, xomashyo va moliyaviy resurslaridan qay darajada samarali 

foydalanishiga toʻgʻridan-toʻgʻri bogʻliq boʻlib qolmoqda. 

Shu bilan birga, milliy energetika tarmogʻining resurs bazasini diversifikatsiya qilish 

maqsadida «yashil generatsiya» loyihalariga alohida eʼtibor qaratilmoqda. Xususan, quyosh, shamol 

va gidroelektr stansiyalari orqali ishlab chiqarilgan toza energiya hajmi 16,8 milliard kVt·soatga 

yetkazilib, umumiy ishlab chiqarishning qariyb 20 foizini tashkil etdi. Quyosh va shamol 

energiyasining oʻzi esa 2,1 barobarga oʻsib, milliy energiya tizimida 10,5 milliard kVt·soatlik 

koʻrsatkich bilan rekord qayd etdi va qoʻshimcha 3,2 milliard kub metr tabiiy gaz resursini tejash 

imkonini berdi. Shunga qaramay, kechki pik yuklamalar davrida isteʼmolning 12 680 MVtlik yangi 

rekord darajalarini qayd etayotgani energetika tarmoq korxonalarida mavjud ishlab chiqarish 

resurslarini boshqarishning innovatsion, nazariy va metodologik asoslarini shakllantirish zaruriyatini 

yanada dolzarblashtirmoqda. 

Tadqiqotning nazariy-metodologik asoslari hamda adabiyotlar sharhi jarayonida aniqlangan 

qonuniyatlar energetika tarmogʻi korxonalarida ishlab chiqarish resurslaridan samarali foydalanish 

mexanizmlarini tubdan qayta koʻrib chiqish zarurligini koʻrsatadi. M. Porter va neoklassik iqtisodiy 

maktab vakillari taʼkidlaganidek, resurs samaradorligi korxonaning strategik raqobatbardoshligini 

belgilovchi bosh omildir. Biroq, anʼanaviy sanoat tarmoqlaridan farqli oʻlaroq, energetika 

korxonalarida ishlab chiqarish resurslarini (ayniqsa, yoqilgʻi va xomashyoni) optimallashtirish 

faqatgina ichki boshqaruv qarorlariga bogʻliq emas. Energetika obyektlari tabiiy monopoliya 

xususiyatiga ega boʻlganligi sababli, ularning resurs isteʼmoli tarkibi va xarajatlari koʻp jihatdan 

davlatning tarif siyosati hamda institutsional muhiti bilan cheklanadi. Demak, energetika 

korxonalarida resurs tejovchi texnologiyalarni joriy etishni ragʻbatlantirish uchun, birinchi navbatda, 

bozorda erkin narxlash va raqobat muhitini yaratuvchi institutsional islohotlar zanjiri taʼminlanishi 

zarur. 

Raqamlashtirish va «Sanoat 4.0» inqilobida Y. Chjan tomonidan oʻrganilgan intellektual 

boshqaruv tizimlari (Smart Grid) nazariy jihatdan resurs isrofgarchiligini minimal darajaga tushirish 

imkonini beradi. Ammo muhokama jarayonida shuni taʼkidlash joizki, bunday yuqori texnologik va 

intellektual tizimlarni amaliyotga joriy etish energetika korxonalaridan juda katta hajmdagi 

boshlangʻich kapital resurslarini talab qiladi. Oʻzbekiston kabi transformatsiya bosqichidagi 

iqtisodiyotlarda moliyaviy resurslarning cheklanganligi sharoitida, raqamli texnologiyalarni bir 

vaqtning oʻzida barcha energetika zanjiriga tatbiq etish iqtisodiy jihatdan samarasiz boʻlishi mumkin. 

Shu sababli, resurslarni boshqarish metodologiyasida investitsiyalarni optimallashtirishning iyerarxik 

modelini qoʻllash, yaʼni dastlab yuqori yoʻqotishlar kuzatilayotgan taqsimlash tarmoqlarini (skada 

tizimlari orqali) raqamlashtirish, keyingi bosqichlarda esa ishlab chiqarish quvvatlarini 

integratsiyalash maqsadga muvofiqdir. 

Energetika tarmogʻi korxonalarida ishlab chiqarish resurslaridan samarali foydalanishning 

nazariy-metodologik asoslarini tadqiq etish hamda sohadagi global va milliy tendensiyalarni 

muhokama qilish natijasida quyidagi xulosalar shakllantirildi: 

1. Ishlab chiqarish resurslaridan samarali foydalanish tushunchasi zamonaviy iqtisodiy 

sharoitda shunchaki texnik-texnologik tejamkorlik doirasidan chiqib, korxonaning strategik 

raqobatbardoshligini, institutsional moslashuvchanligini hamda ekologik barqarorligini taʼminlovchi 

koʻp faktorlik tizim sifatida talqin qilinishi lozimligi asoslandi. 

2. Energetika korxonalarining resurs samaradorligini baholashda stohastik chegara tahlili va 

maʼlumotlarni oʻrab olish tahlili kombinatsiyasidan foydalanish tarmoqdagi haqiqiy yoʻqotishlar 

hajmini tasodifiy tashqi omillardan ajratgan holda aniq oʻlchash hamda resurslarni qayta taqsimlash 

chegaralarini belgilash imkonini beradi. 

3. Global «Yashil iqtisodiyot» va dekarbonizatsiya talablari sharoitida resurs unumdorligi 

koeffitsiyenti faqat moliyaviy xarajatlar bilan emas, balki atrof-muhitga chiqarilayotgan issiqxona 

gazlari (CO2) yuklamasini kamaytirish indeksi bilan integratsiyalashgan holda baholanishi strategik 

zaruriyat hisoblanadi. 

4. Energetika korxonalarida texnologik resurs tejamkorligining real samaradorligi bevosita 

tashqi institutsional muhitga — davlat monopoliyasini kamaytirish, bozor mexanizmlari va tarif 

siyosatini optimallashtirish darajasiga uzviy bogʻliqdir. 

